                                          Маълумотнома 

        оид ба «Вазъи мактабњо (синфњо) – и камнуфус ва сифати

                                      тањсилот  дар љумњурї»

Бо пешнињоди Академияи тањсилоти Тољикистон масъалаи «Вазъи мактабњо (синфњо) – и камнуфус дар вилояти Суѓд ва сифати тањсилот дар онњо» дар наќшаи кори љаласаи мушовараи Вазорати маорифи Љумњурии Тољикистон дар нимаи дуюми соли тањсили 2011 – 2012 ворид карда шуда буд. Бо сабабњои айнї кормандони Академияи тањсилоти Тољикистон ва ПРМ натавонистанд, ки ин корро анљом дињанд. Аз ин рў, раёсати Академияи тањсилоти Тољикистон ба Вазири маориф ба таври хаттї мурољиат карда, ба соли тањсили 2012 – 2013 гузаронидани онро хоњиш намуд. Дар наќшаи кори мушовараи Вазорати маориф барои нимсолаи якум (марти соли 2013) масъалаи матрањшаванда дар шакли «Вазъи мактабњо (синфњо) – и камнуфус ва сифати тањсилот дар љумњурї» омадааст. Масъалаи мазкур дар мисоли муассисањои таълимии вилояти Суѓд баррасї мегардад.


Раёсати Академияи тањсилоти Тољикистон барои омўзиш ва баррасии вазъи мактабњо (синфњо) – и камнуфуси вилояти Суѓд аъзоёни раёсати АТТ ва намояндаи Пажўњишгоњи рушди маорифро сафарбар кард.


Бояд таъкид кард, ки соли 2012 раёсати Академияи тањсилоти Тољикистон вазъи чунин мактабњо (синфњо) - ро дар вилояти Хатлон омўхта, дониши хонандагонро дар ин гуна муассисањои таълим баррасї намуда, дар мушовараи Вазорати маориф аз 29.05.2012, №9/4 гузориш дода буд. Дар марњалаи дувум мактабњо (синфњо) – и камнуфуси вилояти Суѓд дар назар дошта шуда буд.

Ќабл аз оѓози ин кор бо дастгирии Вазорати маориф Академияи тањсилот аз идорањо ва шуъбањои маорифи вилоят ва шањру ноњияњо хоњиш карда буд, ки оид ба теъдоди чунин мактабњо (синфњо) њарчи зудтар ба Вазорати маориф маълумотнома ирсол доранд. Вилоятњои Хатлону Суѓд ин корро анљом доданд. Баъди омўзишу баррасии фаъолияти мактабњо (синфњо) – и камнуфуси вилояти Хатлон ошкор гашт, ки њисоботњои омории фиристодаи онњо воќеиятро инъикос намекунанд. 


Бинобар ин Академияи тањсилот маљбур шуд, ки љадвали ќаблиро бо нишондодњояш таѓйир дода, њануз моњи октябр аз тариќи факс љадвалро ба Идораи маорифи вилояти Суѓд ирсол карда буд (Замимаи 1). 

Мутаассифона, ба сабаби серкорї ё кори дигаре њисоботи оморї дубора аз тарафи Идора тањия ва пешнињод карда нашуд. Њангоми сафари хидматї низ њуљљати мазкурро дар шакли такмилшуда ба даст оварда натавонистем. Ин имкон надод, ки мо манзараи умумии муассисањои таълимии камнуфуси вилоятро пурра муайян намоем, зеро маълумотњои омории пешнињодкардаи Идораи вилоят воќеияти њолро равшан намесозанд. Муќоисаи маълумоти омории пешнињодкардаи Идораи маориф ва омори шуъбањои маорифи шањру ноњияњо ин нуктаро тасдиќ мекунад (Замимаи 2). Масалан, аз рўйи маълумоти омории пешнињодкардаи Идораи маорифи вилоят дар н. Бобољон Ѓафуров – 17, дар н. Панљакент - 22 ва дар н. Ашт  11 мактаб (синф)-и камнуфус бояд бошад, вале дар маълумоти аз шуъбањои маорифи ноњияњо ба даст овардаи мо раќамњо дигаранд. Замимањои 1 (дар н. Б. Ѓафуров - 19 н. Панљакент – 15 ва дар н. Ашт - 10).

Нуктаи дигар он аст, ки раќами мактабњои асосї ва миёнаи умумии дорои филиалњо њам фарќ доранд. Маълумоти омории шуъбањои маорифи ноњияњо ва Идораи маорифи вилоят нишон медињанд, ки раќами ин муассисањо ба якдигар мувофиќат намекунанд. Масалан, Идораи маорифи вилоят дар соли хониши 2012 – 2013 њисоботи оморї оид ба мактабњо (синфњо) – и камнуфуси Панљакент пешнињод кард. Мо ин муассисањои таълимиро бо номгўи пешнињодкардаи шуъбаи мориф муќоиса кардем. Ошкор гашт, ки мактабњои № 14, 23, 26, 31, 51, 54 ва 75 дар њисоботи омории тањиякардаи шуъбаи маориф вуљуд надоранд. Мувофиќат накардани маълумотњои оморї, гуногунии тарзи ташкили мактабњо (синфњо), усули пардохти музди мењнати омўзгорон, мухталифии раванди таълим дар синфњо ва масъалањои дигар аз он гувоњї медињанд, ки Идораи маориф аз вазъи воќеии мактабњо (синфњо)-и камнуфус огањии комил надорад. Агар чунин намебуд, дар баъзе масъалањои ташкилию иќтисодї ва раванди таълим тадбирњои мушаххас меандешид. Омўзиши фаъолияти чанде аз мактабњо (синфњо) – и камнуфуси ноњияњои вилоят ба мо имконият фароњам овард, ки дар шакли мактаби ибтидоии мустаќили камнуфус, синфњои камнуфус назди ин ё он мактаби тањсилоти асосї ё миёна ва ё мактабњои ибтидоии камнуфуси филиали ин ё он мактаби асосї ва миёна фаъолият кардани чунин муассисањои тањсилотиро муќаррар намоем.


Аз рўйи њисоботи омории пешнињодкардаи Идораи маориф њамаи мактабњо (синфњо) – и камнуфус бо утоќњои дарсї таъминанд. Ба назари мо, чунин пиндоштан шартан аст. Мушкилоти бо љойи нишаст пурра таъмин будани хонандагон дар муассисањои мазкур њануз боќї мемонад. Баррасии масъалаи мазкур, яъне аз наздик ошно шудани мо бо вазъи баъзе синфњои филиали мактабњои асосию миёнаи ноњияњои Бобољон Ѓафурову Ашт ин нуктаро собит сохт. Њанўз њам хонандагон дар биноњое таълим мегиранд, ки онњо ба ягон навъ талаботи санитарию бењдоштї мувофиќат намекунанд. Ин биноњо ќаблан аз тарафи хољагињо сохта шуда, ба сифати почта ё бинои фаръии хољагињо истифода мешуданд ва ба хољагии дењот тааллуќ доштанд. Набудани шароити муносиб боиси он шуда, ки  хонандагон дар синфхонањо хўроки нисфирўзї хўранд ва омўзгорон љойи нишасту дамгирї надоранд (дар филиали мактабњои 34, 16  ва филиали мактаби миёнаи №79 – и н.Бобољон Ѓафуров вазъ чунин буда, директори мактаб ва омўзгорон дар вагон ќарор гирифтаанд).

Њангоми омўзиши вазъи мактабњо (синфњо) – и камнуфус ва сифати дониши хонандагон ба њолати љисмонии мактабњо, тарзи ташкили синфњои камнуфус, тањияи љадвали дарсњо, шароити кори омўзгорон, тарзи ташкилу ба роњ мондани раванди таълим, бо маводу китобњои дарсї таъмин будани хонандагону муаллимон, тањсилоти омўзгорон, аз курсу семинарњо гузаштан ё нагузаштани омўзгорон, иштироки маъмурияти мактабњо ба дарс, аз кумаки методї бархурдор будани омўзгорон, татбиќи стандартњои давлатии тањсилоти ибтидої, мавриди муњокима ќарор гирифтан ё нагирифтани раванди таълим дар ин ё он љаласа ё шўро, иштироки хонандагон ба дарс, фосилаи байни мактабу дењањо ва ѓайрањо диќќат дода шуд.

Бояд таъкид кард, ки мактабњо (синфњо) – и камнуфус баъди солњои 20 – уми асри гузашта аз назарњо дур мондаанд. Танњо дар моддаи 26 – и Низомномаи намунавии муассисањои тањсилоти умумии Љумњурии Тољикистон аз 3 апрели соли 2007, №171 оид ба синфњои камнуфус ишорае њасту халос. (Теъдоди хонандагони синфњои муассисањои тањсилоти умумиро, ки (синфњои нопурра низ дохил мешаванд) дар дењањо љойгиранд, аз рўйи талаботи ањолї маќомоти мањаллии њокимияти давлатї муайян менамояд).


Дар робита ба чунин мактабњо (синфњо) ду санади меъёрии њуќуќї мављуд аст: 1. Фармоиши Вазири маорифи Љумњурии Тољикистон аз 15 апрели соли 2012, №146 «Дар бораи тартиби бањисобгирии штатњо ва пардохти музди мењнати муаллимони синфњои I – IV – и мактабњои маълумоти њамагонии камкомплект». 2. «Тартиби пардохти музди мењнати кормандони соњаи маориф», ки онро Вазорати маорифи Љумњурии Тољикистон дар мувофиќа бо Вазорати маорифи молияи Љумњурии Тољикистон, Вазорати мењнат ва њифзи иљтимоии ањолии Љумњурии Тољикистон  ва Кумитаи љумњуриявии иттифоќњои касабаи кормандони соњаи маорифи Љумњурии Тољикистон аз 1.12.2010 тасдиќ кардааст. Њар ду асноди зикршуда ба пардохти музди мењнат тааллуќ дорад.

Дар муќаррар кардани теъдоди хонандагон ин ду санад ба њам мухолифат доранд. Дар фармон теъдоди хонандагони ду синфи ибтидої бо шумораи умумии хонандагони онњо то 30 нафар муќаррар шудааст, вале дар «Тартиби пардохти музди мењнати кормандони соњаи маориф» шумораи умумии хонандагон дар ду синфи ибтидої то 25 нафар.


Ошної ба фаъолияти чанде аз мактабњо (синфњо) – и камнуфус нишон дод, ки бисёр нуктањои ташкилию пардохти музди мењнат шарњи  пурра мехоњад. Дар асноди номбурда оид ба тарзи ташкили синфњои камнуфуси хонандагони камшуморе, ки бояд дар синфњои 5 – 9 тањсил кунанд, чизе гуфта нашудааст. Њол он ки дар мактаби №16 н. Бобољон Ѓафуров хонандагони синфњои 5, 6, 7, 8 ва 9, ки теъдоди умумиашон 23 нафарро  ташкил медињад, дар як синфи камнуфус тањсил мекунанд (синфи 5 – 5 н., синфи 6 – 2 н.,  синфи 7 – 7 н., синфи 8 – 3 н., синфи 9 – 6 н.).

Њар ду њуљљати зикршуда аз диди имрўз ба такмил ниёз дорад, зеро мушкилоти зиёди дар мавриди  ташкилу маблаѓгузорї ба миён омада шарњ мехоњад. Масалан, аксари мактабњо (синфњо)-и камнуфус филиали мактабњои асосї ва ё миёнаанд, вале дар ноњияи Ашт ду мактаби ибтидої мустаќил буда, суратњисоби алоњида доранд ва шахсе ба сифати мудири мактаб маош мегирад.

Раванди таълим дар мактабњо (синфњо) – и камнуфуси ноњияњои    Б. Ѓафуров ва Ашт мавриди омўзишу баррасї ќарор гирифт. Дар ноњияи Панљакент директорони мактабњое, ки дар назди мактабашон синфњои камнуфус фаъолият доранд, љамъ омаданд ва бо худ љадвалњои дарсњоро оварданд. Намояндаи Пажўњишгоњи рушди маориф бо онњо суњбати тўлонї карда, махсусиятњои ташкил ва таълим дар синфњои камнуфусро шарњ дод. Њамзамон, љадвалњои дарсиро мавриди баррасї ќарор дода, нуќсонњои онњоро ошкор сохт ва барои рафъи камбудињо тавсияњо дод.

Бояд тазаккур дод, ки мактабњо(синфњо) – и камнуфус дар ноњияи Бобољон Ѓафуров  аз мактабњои асосї ва миёна дар масофаи аз 4 – 8 км ва аз маркази ноњия то мактаб 52 км ва аз мактаб то филиал 8 км дур воќеъ гардидаанд. Дар н. Панљакент масофаи байни мактаби асосию миёна ва  мактабњо (синфњо) – и камнуфус аз 5 то 8 км ва дар н. Ашт масофаи байни мактаби асосию миёна то мактабњо (синфњо) – и камнуфус аз 1 то 7 километрро ташкил медињад.

Азбаски мактабњо (синфњо)-и камнуфус дар масофаи дур аз мактабњои асосї ќарор доранд, назорати дохилимактабї  ќариб њис карда намешавад (ба истиснои н.Ашт) њар кас кори медонистагиашро анљом медињад. Дар бештари мактабњо дафтарњо санљида намешаванд.
                                   Ноњияи Бобољон Ѓафуров


Дар ноњияњои Бобољон Ѓафуров тибќи њисоботи омории пешнињодкардаи Идораи маорифи вилоят 18 мактаб (синф) – и камнуфус ба сифати филиал фаъолият менамояд. Аз рўи маълумотномаи шуъбаи маорифи ноњия теъдоди мактабњо (синфњо) – и камнунфус 19 – то мебошад. Шуъбаи маорифи н. Бобољон Ѓафуров дар робита ба мактабњо (синфњо) – и камнуфус корњои зиёдеро анљом дода истодааст. Бино ба гуфтаи кормандони Шуъбаи маориф, маќолањои дар њафтаномаи «Омўзгор» чопшуда онњоро водор сохтанд, ки фаъолияти мактабњо (синфњо) – и камнуфусро мавриди омўзишу баррасї ќарор бидињанд. Дар ќадами аввал тарзи пур кардани дафтарњо (журналњо) – и синф, љадвали дарсњо, тартиби гуруњбандї ва сифати дониши хонандагони чунин мактабњо (синфњо) – ро санљидаанд. Зимни санљиш нуќсонњои бисёре дар фаъолияи мактабњо ошкор шудаанд. Њамаи мутасаддиёни мактабњо (синфњо) – и камнуфус дар кабинети методии шуъба даъват гардиданд ва дастурњо гирифтанд. Аввалин коре, ки онњо анљом додаанду ба назар расид, дигар кардани дафтарњо (журналњо) – и синф мебошад.

Дар ноњияи Бобољон Ѓафуров, тавре ки ишора шуд, дар назди 19 мактаби асосию миёна синфњои камнуфус фаъолият мекунанд. (нигаред ба замимаи 3.1) Мо ба фаъолияти синфњои камнуфуси филиали мактабњои 34, 16, 65, 69, 79 ошно шудем.


Дар назди мактаби №34 ду синфи тањсилоташон ба забони тољикии камнуфус: 1 – 3 ва 2 – 4 фаъолияти мекунад. Биное, ки хонандагони синфњо дар он тањсил мекунанд, бисёр фарсуда аст. Як ваќтњо ин биноро хољагии обрасонии Боќирѓон барои коргарон сохта будааст. Ин бино ду синф дорад, ки ба талаботњои санитарию бењдоштї мувофиќат намекунанд ва намуди зоњириашон њатто ба синф монанд нест. Омўзгорон љойи нишаст надоранд ва шахсони ба ин муассиса воридшуда низ љойи нишаст намеёбанд.

Дар синфњои камнуфуси 1- 3 Боќиев А. муаллим буда, дорои тањсилоти олї мебошад. Дониши хонандагонаш бисёр суст аст. Хонандагони синфи 1 китобро базўр мехонанд. Нигораю Комрон њанўз хонда наметавонанд. Аз математика дониши хонандагон дар сатњи паст ќарор дорад: 5+1 =ро 8 ва 1 љамъи 10 – ро бист мегўянд. Дар синфи 3 њамагї шаш хонанда тањсил мекунад, вале се нафараш китобро дуруст хонда наметавонад. Яке аз онњо ба номи Абдумуталиб умуман китоб хонда наметавонад. 

Муаллимон аз курси такмили ихтисос чун омўзгори синфњои камнуфус нагузаштаанд ва дар ихтиёри худ њељ гуна маводи дидактикї ва методї надоранд. Касе ба дарси онњо даромада, ба раванди дарсњо бањо надодааст. Омўзгорон ба дарси якдигар иштирок намекунанд. Базаи моддию техникии синфњо дар сатњи басо поён ќарор дорад. Бо хонандагони сустхон корњои инфиродї бурда намешавад, зеро шароити мусоид вуљуд надорад. Ин аст, ки донищи хонандагон ба талаботу дархости љомеаи кунунї љавобгў нест. 

              Синфњои камнуфуси филиали мактаби №16 


Синфњои камнуфуси филиали мактаби №16 дар дењаи Офтобрўя ќарор доранд. Дар ин мактаб ду синфи камнуфус: як синфи камнуфуси ибтидої  ва як синфи камнуфуси болої бо фарогирии хонандагони синфњои 5 – 9 фаъолият мекунанд. Тавре ки дар маълумотномаи омории пешнињодкардаи ноњия омадааст, дар ин филиал синфи 4 умуман вуљуд надорад. Бори аввал аст, ки бо чунин синфи камнуфусе вомехўрем. Шояд дар дењањои дурдасти ноњияи кўњистон ин навъ синфњо зиёд бошанд, вале то њол ягон Идора ва шуъбаи маориф њисоботи омории онњоро надодааст ва мављудияти чунин синфњоро ошкор њам насохтааст. Ин њодисаи «нодир» ва аљиб аст. Њатто Идораи маорифи вилоят аз мављудияти чунин синфи камнуфус, ки дар он хонандагони синфњои камнуфуси 5, 6, 7, 8 ва 9 дар як синф тањсил мекунанд, хабар надорад. Чунин гуруњбандї, ба назари мо, ба ягон меъёр  мувофиќат намекунад. 

Агар 45 даќиќаро барои њар синф таќсим кунем, ба њар кадом синф 9 даќиќагї ваќт мерасад. Хонандагони синфи 9 мактаби асосиро хатм мекунанд. Дар ин синф муаллимњои гуногун дарс медињанд. Хостем, ки сарбории онњоро аниќ созем. Азбаски мактаби асосї 10 км дур аз ин синфњо ќарор дорад, имкон пайдо нашуд, ки ин корро анљом дињем.


Дар њамин синф диктанти санљиш гирифта шуд. Хонандагони ин синф дар маљмўъ 23 нафарро ташкил медињад, вале дар навиштани диктант 19 нафар ширкат кард. Аз 19 нафаре, ки кори хаттї навиштанд, «2» нафар бањои «4», се нафар бањои «3» ва 14 нафар бањои «2» гирифтанд. Агар дар фоиз бигуем, 10,5 % бањои «4», 15,7% бањои «3», 74% бањои «2». Муаллим бояд дар як шаб 30 наќшаи дарс нависад. Магар ин дар доираи имкон аст?!

Бинои синфњо ба талабот љавобгў набуда, фарсуда гаштааст. Омўзгорон љойи нишаст ва хонандагон љойи хўрокхўрї надоранд. Аз маводи техникї мањруманд. Љадвали дарсии сохтаашон, ки аз рўйи он синфњои камнуфуси 1 – 3 ва 5 – 9 фаъолият мекунанд, ба ягон хел талабот рост намеоянд (нигаред ба замимаи 3). Аз рўи ин намунаи љадвали дарсї дар синфњои 1 – 3 ва 5 – 9 дарс додан номумкин аст, зеро наќшаи таълим иљро намешавад. Масалан, забони тољикї дар синфњои 5, 6, 7 сесоатї дар наќшаи таълимї муќаррар шудааст, вале дар љадвали дарсњо дусоатї омадааст. Алифбои ниёгон тибќи наќшаи таълим дар синфњои 5, 6 ва 7 пешнињод шудааст, вале дар љадвали дарс умуман зикр нагардидааст.

Муаллимон њама дорои тањсилоти олианд ва чун муаллими синфњои камнуфус аз курсњои такмил нагузаштаанд. Дар мактаб њељ гуна маводи методию дидактикї ва воситаи техникї вуљуд надорад.


Дар назди мактаби асосии 65 як синфи камнуфуси 1 – 3, ки забони тањсилоташ узбекї аст, фаъолият мекунад. Азбаски дар синфњои 2 ва 4 шумораи хонандагон зиёданд, он синфњоро муттањид насохтаанд ва њар кадом људогона фаъолият мекунад.

Дар синфи камнуфуси 1 – 3 муаллима бо тањсилоти омўзишгоњи омўзгорї кор мекунад ва собиќаи кори 21 - сола дорад. Вазъи синфњои камнуфус ва сифати дониши хонандагон дар ин синфњо омўхта ва арзёбї нашудааст. Барои дар доираи стандарт дониш додан муаллимаи синфи камнуфуси 1 – 3 Абдуназарова Д. кўшиши фаровон ба харљ медињад. Хонандагони ин синфњо китобро хуб хонда метавонанд. Дониши хонандагони ин синфи камнуфус (1 – 3) бад нест. Мутаассифона, вазъи синфњои камнуфус то њол дар мактаб ягон бор мавриди муњокима ќарор нагирифта ва касе њам доир ба махсусияти чунин мактабњо (синфњо) машварат њам надодааст.
Дар ин мактаб имкон пайдо шуд, ки ба дарси забони русии синфи 5 ва 6 (муаллим: Њасанов Фахрї) дароем ва бо хонандагон суњбат намоем.  Саволу љавоб ва хонондани китоб нишон дод, ки хонандагон китобро суст мехонанд ва њатто аз ўњдаи хондан намебароянд ва ба саволњои одї љавоб дода наметавонанд. Муаллим  китобњои забони русии барои мактабњои Узбекистон нашршударо дар истифодаи хонандагон ќарор додаст.

Дар синфњои камнуфуси филиали мактабњо 69 ва 79 таълимашон ба забони узбекї мебошад. 

Дар назди мактаби 69 ду синфи камнуфус: синфњои 1 – 3 ва 2 – 4 фаъолият доранд. Дар назди мактаби 79 бошад, як синфи камнуфуси 1- 3 ташкил карда шуда, синфњои 2 ва 4 ба сабаби мављуд будани шумораи зиёди хонандагон ба таври људогона тањсил доранд.


Аксарияти хонандагони синфњои 6, 7 – и мактаби № 69 китобро дуруст хонда наметавонанд. Дар синфи 7 – уми ин мактаб ба дарси забони давлатї даромадем. Хонандагон Дилноза, Кумуш, Мавлуда, Умед ба одитарин саволњо ба тољикї љавоб дода наметавонанд. (дар кадом вилоят зиндагї мекунед? Дар куљо таваллуд шудаед?...) Нуктаи дигаре, ки дар мактаби 69 ќобили таваљљуњ аст, дар синфи камнуфуси II – IV ба таври алоњида дарс додани хониш мебошад (нигаред ба замимаи наќшаи 4).

Дар мактаби №79 низ вазъ чунин аст. Дафтарњои хонандагон умуман санљида намешаванд. Сарварони мактабњо ба сабаби дурии масофа ба синфњои камнуфус ќариб намераванд ва дар дарсњо иштирок намекунанд ва маслињатњои методї њам намедињанд. Ба муаллимони синфњои камнуфуси ин мактабњо 25 – соатї дарс чун сарборї дода шудаасту забони русию англисиро дигар касон дарс медињанд. Умуман аниќ карда нашуд, ки сарбории омўзгорон чї гуна аст.
н. Ашт

Дар ноњияи Ашт тибќи њисоботи омории пешнињодкардаи Идораи маорифи вилоят ду мактаби ибтидоии камнуфус (№53 ва 54)  ва њашт мактаби асосию миёнаи умумии дорои синфњои камнуфус фаъолият мекунанд. Вале дар наќшаи омории манзуркардаи ноњия зикр мегардад, ки дар маљмўъ 10 муассисаи тањсилоти дорои синфњои камнуфус мављуд аст. Дар ноњияи Ашт ду мактаби ибтидоии (53 ва 54) камнуфус фаъолият мекунад, ки таълим дар њар ду ба забони узбекї мебошад. Дар вилоят ва ноњия ду тарзи муносибат бо чунин синфњо: яке мактабњо (синфњо) – и камнуфуси  мустаќил, дигарї синфњое, ки дар биноњои алоњида ва дур аз ин ё он мактаби асосию миёна воќеанду филиал њисоб мешаванд.

Дар ноњияи Ашт моро сариќтисодчии шуъбаи маориф Љалилова Дилором роњбаладї кард. Ба фаъолияти синфњои камнуфуси филиали мактабњои тањсилоти миёнаи умумии №17, 40 ва 11 ошно шудем, ки таълими њамаашон ба забони тољикї аст.

Дар филиали мактаби №17 ду синфи камнуфус: 1- 3 ва 2 – 4 фаъолият дорад ва хонандагон дар як баст тањсил мекунанд.


Дар синфи 1 – 3 муаллима Иброњимова Г. ба 23 нафар хонанда ва дар синфи 2 – 4 муаллима Мањкамова М. дарс медињад. Мактаб шароити басо муносиб дорад, вале дониши хонандагон ва тарзи китобхонии онњо ба талаботи руз чандон љавобгў нест. Дар синфи IV хонандагоне њастанд, ки китобро бо њиљо мехонанд (Руслан ва дигарон).


Дар филиали мактаби 40 як синфи камнуфус ( 1 – 4) амал мекунад, ки 12 хонанда дорад ва дар он Сулаймони Шањноза дарс медињад. Хонандагони ин синфи камнуфус китобро равон ва ифоданок мехонанд ва дар тафовут аз хонандањои синфњои дигар чизи хондаашонро маънидод карда метавонанд (Сабрина, Њофиз, Машраб, Масрур ва дигарон).


Дар филиали мактаби №40 синфњои 2 ва 3 њар кадом дар синфи алоњида тањсил мекунанд, зеро теъдоди хонандагон зиёд аст.Саволу љавоб, хонондани китоб нишон дод, ки дониши хонандагони ин синфњо ба талабот љавобгў аст. 


Мутаассифона, дар ин филиал низ омўзгорон барои нишасту ќабули падару модарон љой надоранд.


Дар филиали мактаби миёнаи №11 синфњои камнуфуси 1 – 3 ва 2 – 4 фаъолият доранд. Синфи 2 -4 њамагї 17 хонанда ва синфи 1 – 3 дар маљмўъ 16 хонандаро фаро мегирад. Таъкид кардан лозим аст, ки дар маљмўъ дониши хонандагони синфњои камнуфуси филиали мактабњои баррасишудаи ноњияи Ашт хуб аст. Ин, албатта, ќабл аз њама ба фаъолияти омўзгорон вобаста мебошад.

Омўзгорони ин мактабњо (синфњои камнуфус) бо падару модарон робитаи хуб доранд ва бо хонандагон корњои инфиродї мебаранд. Њамчунин масофаи байни мактабњои асосию миёна наздик аст, аз ин рў маъмурият назорати доимиро ба роњ мондааст.

              Мактабњо (синфњо) – и камнуфуси н. Панљакент 


Ба намояндаи Пажўњишгоњи рушди маориф муяссар шуд, ки бо њамаи директорони ва мутасаддиёни мактаб (синфњо) – и камнуфус вохўрад ва масъалањои тартибу ташкилу раванди тањсилро дар миён гузошта, андешаашонро гўш кунад ва барои бењбуд бахшидан ба фаъолияти ин гуна синфњо ва баланд бардоштани дониши хонандагон маслињатњо дињад. Аз рўйи њисоботи омории шуъбаи маориф љадвалњои дарсие, ки аз рўи онњо таълим ба роњ монда шудааст, аз мутасаддиёну директорони мактабњо гирд оварда ва мавриди тањлил ќарор дода шуд. Омўзишу баррасии љадвалњои дарсии ба дастомада нишон доданд, ки дар онњо нуќсонњои зиёде роњ ёфтаанд.
1. Дар мактаби №3 барои синфи камнуфуси 2 - 3 љадвали дарс тањия карда, танњо синфи 3 – ро дар назар доштаанд, ки теъдоди соатњои дар љадвал сабтшуда ба наќшаи таълим мувофиќат намекунад.
2. Таваљљўњ кунед! Наќшаи таълим барои синфи 2 њафтае 10 соат ба забони модарї муќаррар кардааст, вале дар љадвали дарс 8 соат зикр гардидааст. Математика дар синфи 2 ва 3 чорсаотї бояд бошад, вале дар љадвали дарс 7 ва 6 -  соатї омадааст. 
3. Тибќи љадвали дарсии синфњои камнуфуси филиали мактаби 65 – и таълимаш ба забони узбекї тадриси хонишу забон њар кадом дар  алоњидагї сурат мегирад.

4. Љадвали дарсии синфњои камнуфуси филиали мактаби 24 дар шакли 2 - 4 ва 1- 3 гуруњбандї шудааст. Љадвали дарсњо ба наќшаи таълим мувофиќ нест. Аз њар як синф фанњои таълим кам карда шудаанд. 

 
Дар синфи 1 ба љойи 20 соати пешнињодкардаи Наќшаи таълим дар љадвали дарсњо 14 соат омадааст, яъне 6 соат кам аз нишондоди наќшаи таълим; 


Дар синфи 2 ба љойи 23 соати нишондодаи Наќшаи таълим дар љадвали дарсњо 16 соат оварда шудааст, ки аз соати муќарраршуда 7 соат кам аст.

Дар синфи 3 Наќшаи таълим миќдори соати умумиро 23 соат муќаррар кардааст, вале дар љадвали дарсњо 16 соат зикр шудааст, ки аз нишондоди Наќшаи таълим 7 соат кам аст.


Дар синфи 4 соати умумиро Наќшаи таълим 25 соат муќаррар сохтааст, вале дар љадвали дарсњо 16 соат омадааст, ки аз нишондоди наќшаи таълим 9 соат кам аст. 

Љадвали дарсњои синфи 1 – 3 – и камнуфуси филиали мактабњои тањсилоти умумии №73, синфи 1 – 4 камнуфуси мактаби 74, синфњои 1- 2 ва 3 – 4 - и мактаби №57 шабењи љалвали дарсњои мактабњои зикршуда мебошанд. Ин буд мулоњизањои мо оид ба љадвалњои дарсњо.

Муаммоњои пардохти музди мењнат, дар асл филиаланд он мактабњо (синфњо) ё не ва масъалањои дигар барои мо норавшан мемонанд.

Аљибаш ин аст, ки директорони мактабу љонишинњояшон ва кормандони шуъбаи маориф, ба хусус мушовирон, ба чї кор машѓул бошанд? Ба ёдашон њељ наомада, ки боре аќаллан ба ин гуна мактабњо рўй оранд. Дар ноњия теъдоди мактабњое, ки камнуфус доранд, аз рўи маълумоти оморї 15-то мебошад.
                                                 Пешнињодот

1. Идораи маорифи вилоятро лозим меояд, ки:

·  маълумоти омории даќиќи мактабњо (синфњо) – и камнуфуси дар ќаламрави вилоят фаъолиятдоштаро бо тамоми мушаххасоташон тањия карда, ба Вазорати маорифи Љумхурии Тољикистон манзур намояд;

· дар кўњтотарин муддат маълумот оид ба мављудияти миќдори синфњои камнуфуси болоиро ба Вазорати маориф ирсол намояд;
· асноди меъёрии њуќуќии доир ба пардохти музди мењнати омўзгорон ба тасвиб расонидаи Вазорати маорифро ба њамаи шуъбањои марифи шањру ноњияњои вилоят дасрас намояд;
· маълумотномаи мазкурро дар љамъомади мудирони маорифи шањру ноњияњои вилоят мавриди муњокима ќарор дињад;
· ба мутасаддиёни бахши молияи Идораи маорифи вилоят супориш дињад, ки бори дигар тартиби пардохти музди мењнати омўзгорони мактабњо (синфњо) -  и камнуфусро таљдиди назар намояд;

· масъулини идораи маорифро вазифадор намояед, ки масъалаи филиал будан ё набудани мактабњоро таљдиди назар намояд. Зеро мактабњое њастанд, ки шаш филиал доранд. Одам бовар намекунад, ки идораю назорат анљом дода мешавад.
· Нуќсонњои дар замина љойдоштаро рафъ созад. Њамзамон тарзи пардохти ягонаи музди  мењнати омўзгорони синфњои камнуфусро таъмин намояд;
· донишкадаи такмили ихтисоси вилоятро вазифадор намояд, ки барои омўзорони мактабњо (синфњо) - и камнуфус семинару мизњои мудаввар ба роњ монда, дар муддати кўтоњ њамаи омўзгоронро ба курсњои кўтоњмуддат фаро бигирад. Дар ин кор мутахассисонро бояд љалб намояд;
·  вазъи мактабњо (синфњо) - и камнуфус ва сифати дониши хонандагони камнуфусро дар Шўрои хеш мавриди муњокима ќарор дињад;
· истифодаи китобњои дарсии нашри кишвари њамсояро, ки муњтавояш ба сиёсати мо номувофиќ аст, дар мактабњои таълимашон ба забони узбекии ќаламрави вилоят ќатъан манъ намояд.

                  2. Шуъбањои маорифи ноњияро лозим аст, ки:
· маълумоти омории мушаххасу даќиќи мактабњо (синфњо) – камнуфусро омода сохта, њарчи зудтар ба Идораи мориф пешнињод намоянд;
· тарзи пардохти музи мењнати омузгоронро таљдиди назар намуда, тартиби ягонаи пардохтро ба роњ монанд;

·  мушовиронро љињати расонидани кумаки назарию методї ба чунин мактабњо (синфњо) - и камнуфус сафарбар намоянд;
· љадвалњои дарсњои њамаи мактабњо (синфњо) – и камнуфусро дар кўњтотарин муддат мавриди баррасии љиддї ќарор дода, иљрои стандарти тањсилоти ибтидоиро таъмин созанд;

· вазъи таълими забони давлатиро дар мактабњои ноњия санљида, иљрои  Стандарти давлатиро таъмин созанд;

· директорону љонишинон ва мушовиронро вазифадор намоянд, ки дар дарсњои омўзгорон ширкат варзида, ба онњо машваратњои методї дињанд;

· дар маљлисњои назоратию шўроњои кабинети методии шуъбањои маориф вазъи мактабњо (синфњо) – и камнуфус ва сифати дониши хонандагонро мавриди муњокима ќарор дода, тадбирњои зарурї андешанд;

· дар њамкорї бо маќомоти њокимияти мањал муаллимони мактабњо (синфњо) – и камнуфуси филиали мактабњоро бо љойи нишаст, яъне кабинетњо таъмин созанд ва хонандагонро аз биноњои фарсуда берун бароранд;
· барои бо китоб таъмин кардани хонандагон тадбирњои мушаххас андешанд ва истифодаи китобњои кишварњои њамсояро, ки ба асноди меъёрии њуќуќии соњаи маорифи мо мувофиќ нестанд, манъ намоянд;
· доир ба масъалањои тарзи тартиб додани љадвалњои дарсї, раванди дарс дар чунин мактабњо (синфњо) семинару мизњои мудаввар ба роњ монанд ва мутахассисонро дар ин кор љалб намоянд;
· директорон ва љонишинони мактабњоро водор созанд, ки раванди таълиму тарбияро дар филиалњо тањти назорати љиддї бигиранд. Ин амал масъулияти омўзгоронро баландтар мегардонад ва онњо дафтарњои хонандагонро дар ваќташ месанљанд ва дарсњои иловагиро ба роњ мемонанд.


3. Академияи тањсилоти Тољикистон ва зерсохторњои он (ПРМ ва ДЉТИБКМ) – ро лозим аст, ки:


- дар ќадами аввал барои њарчи зудтар аз тарафи Вазорати маориф тасдиќ шудани Низомномаи мактабњо (синфњо)-и камнуфус тадбирњо андешанд;

- дар вилоятњо ва шањру ноњияњое, ки мактабњои камнуфус доранд, конференсияю семинар ва мизњои мудаввар доир намоянд;
 
 - љињати омўхтану ёрии амалї расонидан ба омўзгорони чунин мактабњо кормандонро ба сафарњои хидматї сафарбар созанд.

 4. Ба таљњизоти моддию техникї таъмин кардани ин гуна мактабњо (синфњо) амри зарурист.


5. Мављудияти мактабњо (синфњо) – и камнуфус талаб менамояд, ки дар факултетњои педагогї аз рўйи чанд ихтисос омўзгор тайёр карда шавад.


6. Замони он расидааст, ки дар назди ДЉТИБКМ курсњо ё шаклњои дигари таълимро ба роњ монда, ба омўзгорон ихтисоси дуюм дода шавад.


7. Њавасмангардонии омўзгорони мактабњо (синфњо) – и камнуфус ба сифати тањсил таъсир расонида, чунин мактабњоро бо омўзгорони соњибтахассус таъмин хоњад кард.

